
Hauteskunde osteko negoziazioak 
• 

Arabako erakundeak PPren esku utziko 
ditu PSEk, baina akordio politikorik gabe 
Gasteizko Udalean eta Foru Aldundian ados jartzeko negoziazioak porrot egin du 

Arabako erakundeak 
PPren esku gera daitezen 
eragozpenik ez du jarriko 
PSE-EEk. PPrekin izan 
dituen negoziazioek huts 
egin dute, popularrek ez 
dutelako Gasteizko Udala 
eman nahi izan Foru 
Aldundiaren truke. Sozia
listentzat amaitu dira 
negoziazioak. 

SOZIALISTEK amesten zuten 
jokalekua gertuago dago. Bi 
aukera zituzten PPrekin Ara
bako erakundeen gainean 
negoziatzen hasi aurretik: 
edo PPrekin hitzartu Gasteiz
ko Udala PSE-EErentzat iza
tea Foru Aldundiaren gober
nabidea bermatzearen truke; 
edo akordiorik ez egin eta 
erakundeak zuzentzea PPren 
esku utzi , baina akordio poli
tikorik egin gabe. 

Lehen aukerak huts egin 
du. Atzo bildu ziren bi alder
dietako ordezkariak Gasteiz
ko Legebiltzarrean , osoko bil
kura aprobetxatuz, eta akor
diorik gabe amaitu zen bilera. 
PPk uste du gehiegi eskatzen 
duela alderdi sozialistak. 

Bigarren aukera sozialis
ten onerako izango dela pen
tsatzen du Fernando Buesa 
ordezkari sozialistak. Aitortu 
du epe laburrera jokatzen ari 
dela; Espainiako hauteskun
deei begira , hain zuzen ere. 
Hori dela eta , Arabako era
kundeak PPren esku egotea , 
baina gobernabidea segurta
tu ezinik, PSE-EEren onera
ko izatea espero du . Izan ere, 
PPk zailtasunak izango ditu 
Gasteizko Udalean besteen 
laguntzarik izan gabe aurre
kontuak edo proiektu garran
tzitsuak ateratzeko . 

Carmelo Barrio PPko idaz
kari nagusi eta negoziazio 
batzordeko kideak sozialisten 
«malgutasun falta» salatu du . 
«PSE-EEn ez dugu maguta
su nik antzeman ; itxikeria 
bai , ordea . PSE-EEk Araban 
aldaketaren protagonista 
izan behar du gurekin bate
ra , Lizarrak muga argi bat 
izan behar baitu», adierazi 
zuen sozialistekin bildu oste
an . 

PPk batzorde eragilea bil
duko du gaur Gasteizen, eta, 
besteak beste, negoziazio 
prozesua aztertuko du . 
Sozialistei dei egingo diete 

PSE·EEko eta PPko ordezkariak, atzo, Gasteizko Legebiltzarrean. 

negoziazio mahaian eser dai
tezen, baina ez dute lortuko 
haiek erakartzea. 

PSE-EEk, izan ere, amaitu
tzat eman du negoziazio pro
zesua. Buesak jakinarazi du 
ez direla berriro bilduko 
popularrekin negoziazio 
mahaian, ez bederen Jesus 
Loza Gasteizko alkate izatea 
onartzen ez badute . Eta hor
tik aurrera ere ez direla nego
ziazio gehiago izango azpima-

rratu zuen Arabako sozialis
ten buruzagiak. 

Arabako erakundeen ardu
radunak hautatzeko «askata
sun osoa» izango dutela 
nabarmendu zuen Buesak. 
Akordiorik gabe, Jesus Loza
ren hautagaitza aurkeztuko 
dute Gasteizko alkatetzara
ko, eta horrek ahalbidetuko 
du Alfonso Alonso PPkoa 
alkate izatea. 

Foru Aldundian zer gerta 

daitekeen , ordea, ez zuen 
argitu nahi izan Buesak, eta 
oraindik akordiorik ez dela 
argudiatu zuen . Bakarrik 
esan zuen PPk Foru Aldundia 
zuzendu nahi badu beste 
batzuen laguntza lortu 
beharko duela , sozialistena 
ez duelako izango . «Eraba
kiak PPk hartu beharko ditu , 
eta jarrera aldatu beharko du 
gurekin hitzartzeko» , esan 
zuen. 

PP·PSEk porrot eginda, beste bide batzuk 
aztertzea galdegin du Ormazabalek 

FELIX ORMAZABAL Araba-
ko jarduneko diputatu 
nagusiak adierazi du beste 
formula batzuk aztertu 
beharko direla PPren eta 
PSE-EEren arteko negozia
zioak porrot egin ostean. 
Garrantzitsuena Arabako 
erakundeen gobernagarrita
suna bermatzea dela adiera
zi du Ormazabalek. 

Gobernatzeko edozein for-
mula zilegi dela adierazi 
zuen Arabako diputatu 
nagusiak. «Herriak aukera
tu ditu ; beraz , edozein for 
mula zilegi izango da» , 
deklaratu zuen. 

Zuhur agertu zen Orma
zabal popularren eta sozia-

listen arteko negoziazioak 
huts egin duela jakin oste
an. Adierazpenak egin 
aurretik hausturaren zioak 
jakin nahi zituela adierazi 
zuen. Halaber , gogoratu 
zuen PPk irabazi zituela 
Gasteizko Udalerako hau
teskundeak eta Foru Aldun
dikoak pasa den ekainaren 
13an. Hori dela eta, pentsa
tzen du PPri dagokiola nego
ziazio prozesuaren ardura 
hartzea. 

EAjrekin ez dutela hitz 
egin esan zuen Ormazaba
lek , baina aukera hori ez 
zuen baztertu. Arabaren 
gobernabidea bermatzeko 
besteen deien zain dagoela 
onartu zuen Ormazabalek. 

Hala ere, aitortu zuen berak 
ez duela lehentasunik akor
dioak egiteko. «Guztion 
ardura da gobernabidea lor
tzea , baina guk ez dugu 
lehentasunik», adierazi 
zuen. 

Maria Jesus Agirre Gas
teizko alkatetzarako hauta
gai jeltzaleak ere ildo beretik 
jo zuen. PPren eta PSE
EEren arteko negoziazioen 
berri jakin arte adierazpenik 
ez egitearen alde azaldu zen, 
eta erantzukizun osoa PPren 
bizkarrean utzi zuen. «PPk 
du ardura, hauteskundeak 
irabazi zituelako. Horregatik 
errespetatu behar ditugu 
besteekin dituen elkarrizke
tak», esan zuen. 

Imaz: «Kontraesan 
bat da ETArekin 
hitz egitea eta 
kale borrokagatik 
EHrekin hausteko 
eskatzea» 
• Legegintzaldirako 

akordioak zailtasunak 
aurreikusten dituela 
dio bozeramaileak 

EUSKO Jaurlaritzako 
bozeramaile Josu J on 
Imazek atzo adierazi zue
nez , kontraesana da 
Gobernuak ETArekin hitz 
egiten duen bitartean zen
bait alderdik Ibarretxeri 
EHrekin harremanak 
hauts ditzan eskatzea. 
Horrela erantzun zion 
Imazek orain bi egun Car
los Iturgaizek lehendaka
riari egindako eskakizu
nari. 

«Kontraesana da indar 
politiko batekin akordioak 
hausteko eskatzen digute
nak, testuinguru berean, 
ETArekin, erakunde 
armatu batekin , harre
man eta elkarrizketak iza
teko inolako oztoporik ez 
izatea», adierazi zuen 
bozeramaileak . Haren 
ustez, koherentzia behar 
da, eta «Eusko Jaurlari
tzak bereari eutsiko dio, 
akordioaren bidez bide 
politiko eta demokrati
koen aldeko apustua egi
nez» 

EAJk, EAk eta EHk lor
tutako akordioan sina
tzaile guztiek konpromiso 
hori dutela esan zuen, eta 
akordioak berak zailtasu
nak egongo direla aurrei
kusten duela gaineratu. 

Erasoak 'Brouard 
kasuarekin' zerikusia 
zuela pentsatu zuen 
Rodriguez 
Menendezek 

{~ OSPITALETIK atera ondo~ 
ren Rodriguez Menendez 
abokatuak prentsaurre

~ koan adierazi zuenez, era
~ sotzaileek Brouard kasua-

I 
rekin zerikusia izango 
zutela pentsatu zuen. 
«Inoiz ez nuen pentsatu 
nire sendiko inor izango 
zenik, baina Laurak bisi-
tak egiteari utzi zionean, 
susmatzen hasi nintzen». 

Bere emaztea gaizkile 
batzuek engainatuta joka
tu zuela uste du aboka
tuak , baina, hala ere , 
legearen pisu osoa haren 
gain erortzea espero du. 

